NAFARROAKO PARLAMENTUKO

ALDIZKARI OFIZIALA

IX. legegintzaldia [rufia, 2018ko urriaren Sa 120. ZK.

AURKIBIDEA

A SAILA:
Foru lege proiektuak:
—Foru Lege proiektua, Zenbait zerga aldatzekoa. Aurkeztutako zuzenketak (3. or.).

B SAILA:

Foru lege proposamenak:

—Foru Lege proposamena, Nafarroako Toki Ogasunei buruzko martxoaren 10eko 2/1995 Foru Legea alda-
tzekoa. Nafarroako Alderdi Sozialista talde parlamentarioak (5. or.).

E SAILA:

Interpelazioak, mozioak eta adierazpen politikoak:

—Adierazpen instituzionala, zeinaren bidez Nafarroako Parlamentuak aintzat hartzen baitu euskara batuak
euskararen historian eta normalizazioan izan duen garrantzia. Eledunen Batzarrak onetsia (7. or.).

—Adierazpen instituzionala, zeinaren bidez Nafarroako Parlamentuak bere elkartasuna adierazten baitie lan-
istripuetan hildakoen familiei eta hurbilekoei. Eledunen Batzarrak onetsia (8. or.).

—Adierazpen instituzionala, zeinaren bidez Nafarroako Parlamentuak bere elkartasuna adierazten baitie
Boro LHri eta bere adierazpen eta informazio askatasuna baliatzean egindako ekitaldiengatik prozesu
judizial bidegabeak pairatzen ari diren pertsona guztiei. Eledunen Batzarrak onetsia (8. or.).

F SAILA:

Galderak:

—~Galdera, Nafarroako administrazio publikoetan, beren erakunde publikoetan eta menpeko dituzten zuzen-
bide publikoko entitateetan euskararen erabilera arautzen duen 103/2017 Foru Dekretuan aipatzen diren
planak osatzeko prozesuari buruzkoa. Dabid Anaut Pefia jaunak egin du (9. or.).

—~Qaldera, jakiteko ea gurasoek beren seme-alabentzat onena dela uste duten ikastetxea aukeratzeko askata-
suna errespetatzen duen Nafarroako Gobernuak. Javier Garcia Jiménez jaunak egin du (10. or.).

—~Galdera, Espainiako Gobernuak LOMCEren 109. artikulua aldatzeko iragarri duen asmoaren aitzinean
Nafarroako Gobernuak duen jarrerari buruzkoa. Javier Garcia Jiménez jaunak egin du (10. or.).

—~Galdera, jakiteko ea Nafarroako Gobernuak nola jarriko dituen abian Hezkuntzaren arloan Espainiako
Gobernuak iragarritako neurriak. Javier Garcia Jiménez jaunak egin du (11. or.).

—Galdera, hezkuntza arloko itun nazionalari dagokionez Nafarroako Gobernuak daukan jarrerari buruzkoa.
Javier Garcia Jiménez jaunak egin du (11. or.).

—Galdera, arrazoi politikoen ondoriozko giza eskubideen urraketen biktimentzako errekonozimendua eta
erreparazioa arautzeko lege proiektu bat aurkeztu ahal izateari Gobernuaren bazkide gehienek ezetza
eman izanari buruzkoa. Maria Inmaculada Jurio Macaya andreak egin du (12. or.).

—Galdera, Oinarrizko Gizarte Zerbitzuak finantzatzeko hitzarmenak 2019rako berritzeari buruzkoa. Nuria
Medina Santos andreak egin du (13. or.).

—Galdera, SOS Nafarroak Kasedako tiroketan izandako jokabideari buruzkoa. Sergio Sayas Lopez jaunak
egin du (13. or.).

—~Galdera, Ribaforadan Derrigorrezko Bigarren Hezkuntzako institutu berri bat eraikitzeari buruzkoa.
Alberto Catalan Higueras jaunak egin du (14. or.).

—Galdera, 2017aren amaiera aldean Ilundain Fundazioarekin sinatutako adingabeentzako laguntza-
kontratuari buruzkoa. Ménica Doménech Linde andreak egin du (14. or.).

—Galdera, Behaketa eta Harrera Zentroetan egun eskainitako lekuei eta deribatutako babes-espedienteei
buruzkoa. Moénica Doménech Linde andreak egin du (15. or.).

—Galdera, beren inbertsioak “foru erkidegoaren intereseko” inbertsioak direla deklaratzeko enpresek erre-
gistratutako eskabideei buruzkoa. Maiorga Ramirez Erro jaunak egin du (16. or.).

G SAILA:

Txostenak, deialdiak eta Parlamentuko informazioa:

—Deialdia, Nafarroako Kontuen Ganberaren zerbitzuko auditore izateko lanpostu huts bat lekualdatze lehia-
keta bidez betetzekoa. Onartu eta baztertu diren izangaien behin betiko zerrenda (17. or.).

—Urtebeteko bi prestakuntza-beken deialdia, Zuzenbideko gradua dutenentzat Nafarroako Arartekoan ari-
tzeko (18. or.).

A saila:

FORU LEGE PROIEKTUAK

Foru Lege proiektua, Zenbait zerga aldatzekoa.

AURKEZTUTAKO ZUZENKETAK

Legebiltzarreko Erregelamenduko 130. artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara dadin
Zenbait zerga aldatzeko Foru Lege proiektuari
aurkezturiko zuzenketa. Proiektu hori 2018ko irai-
laren 7ko 105. Nafarroako Parlamentuko Aldizkari
Ofizialean argitaratu zen.

Iruiean, 2018ko urriaren 2an

Lehendakaria: Ainhoa Aznarez lgarza

1. ZUZENKETA

GEROA BAI, EH BILDU NAFARROA,
ETA PODEMOS-AHAL DUGU/ORAIN BAI
TALDE PARLAMENTARIOEK
ETA IZQUIERDA-EZKERRAKO
FORU PARLAMENTARIEN ELKARTEAK
AURKEZTUA

Hirugarren artikulua aldatzeko zuzenketa.

«Hirugarren artikulua. Ondarearen gaineko
Zergari buruzko azaroaren 19ko 13/1992 Foru
Legea.

2018ko urtarrilaren 1etik aurrera hasten diren
zergaldietan izatekoa den indarrez, 17.1 artikulu-
ko bigarren paragrafoak testu hau izanen du:

“Edonola ere, Aseguru Kontratuari buruzko
urriaren 8ko 50/1980 Legearen 87. artikulua apli-
katuz erreskaterako eskubidea galtzen denean
aseguruaren hartzaileak onuradunaren izendape-
na errebokatzeko ahalmenari uko egiteagatik,
asegurua konputatuko da hartzailearen zerga-
oinarrian, onuradunari zergaren sortzapenaren
unean eskuratzea legokiokeen kapitalaren balioa-
rekin.

Hartzailearen zerga-oinarrian balio bera kon-
putatuko da, erreskaterako eskubiderik gabeko
aseguruak direnean. Paragrafo honetan xedatuta-
koa ez zaie aplikatuko aldi baterako aseguru-kon-
tratuei, baldin eta heriotza edo balioezintasun

kasuetarako prestazioak edo arrisku kasuetarako
beste berme osagarri batzuk baizik jasotzen ez
badituzte, ez eta kontraasegururik gabeko biziar-
teko eta aldi baterako errentei ere”».

Zioak: Foru lege proiektuaren hirugarren arti-
kuluak Ondarearen gaineko Zergari buruzko aza-
roaren 19ko 13/1992 Foru Legearen 17.1 artikulu-
ko bigarren paragrafoa aldatzen du.

Aipatutako 17.1 artikuluko lehen paragrafoak
ezartzen duenez, ondarearen gaineko zergaren
zerga-oinarrian “bizitza-aseguruak konputatuko
dira zergaren sortzapenaren unean zuten erreska-
te-balioaren arabera”.

Abenduaren 27ko 16/2017 Foru Legeak 17.1
artikulu hori aldatu zuen, puntu hau argitzeko:
beste pertsona bat izendatu bada bizitza-
aseguruaren onuradun errebokaezin (eta, horren
ondorioz, hartzaileak ez du erreskate eskubiderik
izanen, Aseguru Kontratuari buruzko Legearen
arabera) asegurua konputatuko da hartzailearen
zerga-oinarrian, onuradunari lortzea legokiokeen
kapitalaren balioarekin.

Halere, agerian geratu da aipatutako 16/2017
Foru Legearen 17.1 artikulu hori aldatzean erre-
gulaziotik kanpo gelditu direla beste kasu batzuk,
aseguruaren onuradun errebokaezina asegurua-
ren hartzailea bera denekoak, bai eta erreskate
eskubiderik ez dagoen beste kasu batzuk ere.

Hori dela eta, foru lege proiektuak azken ohar
bat jasotzen du, zeinean ezartzen baita erreskate-
aren balio gisa halaber konputatuko direla, zerga-
ren sortzapenaren unean, “biziraupeneko eta
heriotza kasurako aldi baterako aseguruak,
50/1980 Legearen 98. artikuluan ezarritakoa apli-
katuz erreskaterako eskubiderik ez dutenak.”

Aldaketa horrekin bilatzen zen Ondarearen
gaineko Zergan zergapetzea aurrezki-osagai bat
izateaz gainera, ondare baten titulartasuna isla-
tzen dutenak zergaren sortzapenaren unean; hau
da, urte bakoitzaren abenduaren 31n. Hala eta

guztiz ere, testu horrek bere literaltasunean pen-
tsaraz lezake halaber zergapetzen zirela erreska-
terako eskubiderik eduki ez eta aurrezki-osagai
hori falta duten zenbait figura; esate baterako, soi-
lik heriotza edo baliaezintasun kasuetarako pres-
tazioak edo arrisku kasuetarako beste berme osa-
garri batzuk jasotzen dituzten aldi baterako
aseguruak, bai eta kontraasegururik gabeko
biziarteko eta aldi baterako errentak ere.

Hori dela eta, zuzenketak beste idazkera bat
ematen dio Ondarearen gaineko Zergari buruzko
azaroaren 19ko 13/1992 Foru Legearen 17.1 arti-
kuluaren bigarren paragrafoari, honako alderdi
hauek argitze aldera:

Lehena. Erreskaterako eskubiderik ez duten
aseguruen kasuan, asegurua hartzailearen zerga-
oinarrian konputatuko da, onuradunari zergaren
sortzapenaren unean —hau da, urte bakoitzaren
abenduaren 31n— lortzea legokiokeen kapitalaren
balioarekin.

Bigarrena. Araubide honetatik salbuetsiko dira
arrisku-aseguruko kontratuak; hau da, aurrezki-
osagairik ez dutenak. Horien artean nabarmen-
tzekoak dira aldi baterako aseguru-kontratuak,
heriotza edo balioezintasun kasuetarako presta-
zioak edo arrisku kasuetarako beste berme osa-
garri batzuk soilik jasotzen dituztenean, bai eta
kontraasegururik gabeko biziarteko eta aldi bate-
rako errentak ere.

B saila:

FORU LEGE PROPOSAMENAK

Foru Lege proposamena, Nafarroako Toki Ogasunei buruzko martxoaren
10eko 2/1995 Foru Legea aldatzekoa.

Nafarroako Parlamentuko Mahaiak, 2018ko
urriaren 1ean egindako bilkuran, honako erabaki
hau hartu zuen, besteak beste:

Nafarroako Foru Eraentza Berrezarri eta
Hobetzeari buruzko Lege Organikoaren 19.1.b)
artikuluak aitortzen dion legegintza-ekimena era-
biliz, Nafarroako Alderdi Sozialista talde parla-
mentarioak Nafarroako Toki Ogasunei buruzko
martxoaren 10eko 2/1995 Foru Legea aldatzeko
Foru Lege proposamena aurkeztu du, eta eskatu
du irakurketa bakarrean izapidetu dadila.

Hori horrela, Legebiltzarreko Erregelamenduko
148. eta 158. artikuluetan ezarritakoarekin bat,
Eledunen Batzarrarekin adostu ondoren, hona
ERABAKIA:

1. Agintzea Nafarroako Toki Ogasunei buruzko
martxoaren 10eko 2/1995 Foru Legea aldatzeko
Foru Lege proposamena Nafarroako Parlamentu-
ko Aldizkari Ofizialean argitara dadin.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

3. Foru lege proposamen hori irakurketa baka-
rreko prozeduraz izapidetzea.

4. Zuzenketak aurkezteko epe bat irekitzea,
eztabaidari ekiteko Osoko Bilkuraren egunaren
aurrekoaren eguerdiko hamabietan bukatuko
dena. Zuzenketak Legebiltzarreko Mahaiari aur-
keztu beharko zaizkio.

Irunean, 2018ko urriaren 1ean

Lehendakaria: Ainhoa Aznarez lgarza

Nafarroako Toki Ogasunei buruzko
martxoaren 10eko 2/1995 Foru Legea
aldatzeko proposamena

ZIOEN AZALPENA

Nafarroako Toki Ogasunei buruzko martxoaren
10eko 2/1995 Foru Legearen 160.1 d) artikuluan
hitzez hitz esaten denez, auto hauek trakzio
mekanikoko ibilgailuen gaineko zergatik salbue-
tsirik egonen dira: “Baliourrituen edo bereziki ego-
kituriko autoak, baldin behar den baimenaren jabe
diren baliourrituenak badira eta haiek bakarrik
erabiltzekoak, 12 zaldi fiskaletik beheitikoak badi-
ra. Salbuespenaren muga baliourritu bakoitzaren-
tzat ibilgailu bat izanen da”.

Alegia, Nafarroako araua salbuespen hori
arautzen duten beste arau berriago batzuk baino
nabarmen murriztaileagoa da; esate baterako,
lurralde erkidean aplikatzen dena baino murriztai-
leagoa —martxoaren 5eko 2/2004 Legegintzako
Errege Dekretua, toki-ogasunak arautzen dituen
legearen testu bateratua onartzen duena—.

Horri dagokionez, Nafarroako Arartekoak ere
behin baino gehiagotan iradoki du Toki Ogasunei
buruzko Foru Legearen 160.1 d) artikuluan ezar-
tzen den trakzio mekanikoko ibilgailuen gaineko
zergaren salbuespena aldatua izatea bultzatu
beharko litzatekeela, halako moduan non Nafarro-
an bizi diren pertsona desgaituek ez baitute jaso-
ko Estatuko beste lurralde batzuetan ematen
dena baino tratu okerragorik.

Ikus daitekeenez, Nafarroako legedia zaharki-
turik gelditu da, eta beharrezkoa da, hainbat arra-
zoi direla medio, hori aldatzea:

— Foru legean erabilitako terminologia bera;
hartara, “baliourritu” erabili ordez “pertsona des-
gaitu” erabili beharko litzateke, Mendetasun-egoe-
ran dauden pertsonen autonomia pertsonala eta
zainketa sustatzeari buruzko abenduaren 14ko
39/2006 Legearen zortzigarren xedapen gehiga-

rriarekin eta Pertsona desgaituen eskubideei
buruzko Nazioarteko Konbentzioarekin bat.

— Baliteke, egia da, hamabi zaldi fiskaleko
muga ez etortzea guztiz bat automobil-merkatua-
ren errealitatearekin eta desgaitasuna duten per-
tsonen beharrizanekin; izan ere, pertsona horiek,
gurpil-aulkiak eraman behar izateagatik edo, are,
beren zaletasunengatik, baliteke ibilgailu handi
samarrak behar izatea, Nafarroako Toki Ogasunei
buruzko Foru Legean salbuespen fiskala aplika-
tzeko muga gisa ezartzen den baino potentzia
handiagokoak.

— Desgaitasuna duten pertsonek ez dute beti
behar bereziki egokitutako ibilgailu bat, baina
behar izaten dute, bai, ibilgailu bat.

— Bereziki egokitutako ibilgailuak ez daude
desgaitasuna duen pertsonaren izenean soilik,
ezpada pertsona hori batetik bestera eramateaz
arduratzen diren beste titular batzuen izenean ere.

— Orobat uste dugu zerga-salbuespen hori
halaber eduki beharko luketela desgaitasuna
duten pertsonak garraiatzeaz arduratzen diren ira-
bazi asmorik gabeko erakundeen izenean matriku-
latutako ibilgailuek.

Autonomia bermatzeko gakoetako bat da des-
gaitasuna duten pertsonei ahal den guztian erraz-
tea arreta-zerbitzuetarako irispidea, eta haien
mugikortasuna eta gizarteratzea erraztea; horreta-
rako, administrazio publikoek beharrezkoak diren
mekanismo guztiak jarri behar dituzte, desgaitasu-
na duten pertsonei diskriminazioren bat dakarkien
oztopo oro kentzeko.

Artikulu bakarra. Nafarroako toki ogasunei
buruzko martxoaren 10eko 2/1995 Foru Legea
aldatzea.

2019ko urtarrilaren 1etik aurrerako eraginare-
kin, Nafarroako Toki Ogasunei buruzko mar-
txoaren 10eko 2/1995 Foru Legearen honako
agindu hauek honela idatzita geratuko dira:

1. 160.1. artikuluari c') letra berria gehitzen
zaio:

“c') Irabazi asmorik gabeko erakundeen izene-
an matrikulatutako ibilgailuak, desgaitasuna duten
pertsonak garraiatzekoak”.

2. 160.1.d) artikulua aldatzen da, eta testu hau
izanen du aurrerantzean:

“d) Bereziki egokitutako ibilgailuen titularrei.
Orobat salbuetsita egonen dira % 33 edo gehiago-
ko desgaitasun-gradua duten pertsonen izanean
matrikulatutako ibilgailuak, honako inguruabar
hauetakoren bat gertatzen denean:

1. Mugikortasun urritua izatea, Desgaitasun
gradua aitortu, deklaratu eta kalifikatzeko proze-
durari buruzko abenduaren 23ko 1971/1999 Erre-
ge Dekretuko Il. eranskinean jasotakoarekin bat.

2. Defizit kognitiboa, intelektuala edo nahas-
mendu mentala izatea.

3. Begirik onenean 0,1eko ikusmen-zolitasuna
edo hori baino txikiagoa izatea zuzenketarekin,
edo 10 gradura edo gutxiagora murriztutako ikuse-
remua izatea.

4. Adingabea izatea.

Salbuespena pertsona bakoitzeko ibilgailu
batekoa izanen da gehienez”.

Azken xedapenetan lehenengoa. Arauak
emateko gaikuntza.

Nafarroako Gobernuak foru lege hau garatu
eta aplikatzeko behar diren xedapen guztiak ema-
nen ditu.

Azken xedapenetan bigarrena. Indarra har-
tzea.

Foru lege honek 2019ko urtarrilaren 1ean har-
tuko du indarra, Nafarroako Aldizkari Ofizialean
argitaratu ostean, legean berean aurreikusitako
ondorioekin.

E saila:

INTERPELAZIOAK, MOZIOAK ETA ADIERAZPEN POLITIKOAK

Adierazpen instituzionala, zeinaren bidez Nafarroako Parlamentuak ain-
tzat hartzen baitu euskara batuak euskararen historian eta normaliza-

zioan izan duen garrantzia.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2018ko urriaren 1ean egindako bilkuran, ondoko
adierazpena onetsi zuen:

“— Nafarroako Parlamentuak aintzat hartzen du
euskara batuak euskararen historian eta normali-
zazioan izan duen garrantzia; izan ere, ezinbeste-
ko tresna izan da euskara bizitza sozialaren espa-
rru asko eta askotara hedatzeko.

— Nafarroako Parlamentuak aintzat hartzen
ditu eta azpimarratu egin nahi ditu euskara batuak
euskararen etorkizunean eta garapenean izan
behar duen garrantzia eta zeregina, eta berretsi
egiten du batuaren erabilerak zer-nolako balioa

duen gizartearen esparru orotarako, hainbestekoa
non ezinbestekoa bilakatu baita hizkuntzaren nor-
malizazio prozesurako.

— Nafarroako Parlamentuak aintzat hartzen
ditu eta eskertu egin nahi ditu Euskaltzaindiak —
zeina lau foru diputazioek sortu baitzuten— egin-
dako bidea eta lan akademiko eta historikoa; eta
une honetan preseski eskerrak eman nahi dizkio
euskararen batasunari begira egindako lanagatik
eta ekarpenagatik”.

Iruhean, 2018ko urriaren 1ean

Lehendakaria: Ainhoa Aznarez lgarza

Adierazpen instituzionala, zeinaren bidez Nafarroako Parlamentuak bere
elkartasuna adierazten baitie lan-istripuetan hildakoen familiei eta

hurbilekoei.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2018ko urriaren 1ean egindako bilkuran, ondoko
adierazpena onetsi zuen:

“1. Nafarroako Parlamentuak bere elkartasuna
adierazten die lan-istripuetan hildakoen familiei
eta hurbilekoei, eta lan-istripuren bat pairatu duten
guztiei ere helarazi nahi die elkartasun hori.

2. Nafarroako Parlamentuak bere arbuiorik
erabatekoena adierazi nahi dio estatuko lan arlo-
ko legeriari; bereziki, 2012ko lan-erreformari,
ondorio ezin kaltegarriagoak eragin dituelako
enpleguaren kalitateari eta lan-baldintzei dagokie-
nez, eta laster indargabetu dadin exigitzen du.

3. Nafarroako Parlamentuak Osasun Publikoa-
ren eta Lan Osasunaren Institutua Lan Osasune-
ko Ekintza Planaren esparruan egiten ari den
lanaren balioa azpimarratu nahi du; bereziki, lan-
istripuen kopuruari aurre egiteko xedez enpresa
txiki eta ertainetara egindako bisita- eta preben-
tzio-kanpaina. Nafarroako Parlamentuak dio
beharrezkoa dela ekintza horiek Osasun Publiko-

aren eta Lan Osasunaren Institutuko langileekin
sendotzea eta indartzea, eta konpromiso hori har-
tzen du.

4. Nafarroako Parlamentuak argi ikusten du
Lan lkuskaritzaren lana, zeina Estatuaren eskume-
na baita, behar ez bestekoa dela inondik ere; hor-
taz, Nafarroako Parlamentuak dio eskumen hori
eskualdatu ahal izateko hartu beharreko neurriak
har daitezen nahi duela, hartara Nafarroak neurri
eraginkorragoak hartu ahal izanen bailituzke.

5. Nafarroako Parlamentuak berretsi egiten du
laneko segurtasunaren arloko kontzientziazioan
eta sentsibilizazioan parte aktiboa izateko bere
konpromisoa, eta orobat berresten du lan-preka-
rietatearen eta -istripuen salaketa; hartara, kon-
promisoa hartzen du lan-istripuak salatzeko
elkarretaratzeak egiteko, istripu hilgarri bat gerta-
tzen den bakoitzean”.

Irufean, 2018ko urriaren 1ean

Lehendakaria: Ainhoa Aznarez lgarza

Adierazpen instituzionala, zeinaren bidez Nafarroako Parlamentuak bere
elkartasuna adierazten baitie Boro LHri eta bere adierazpen eta infor-
mazio askatasuna baliatzean egindako ekitaldiengatik prozesu judizial
bidegabeak pairatzen ari diren pertsona guztiei.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2018ko urriaren 1ean egindako bilkuran, ondoko
adierazpena onetsi zuen:

“Nafarroako Parlamentuak:

1. Bere elkartasuna adierazten die Boro LHri
eta bere adierazpen eta informazio askatasuna
baliatzean egindako ekitaldiengatik prozesu judi-
zial bidegabe, neurrigabe eta berme gutxikoak
pairatzen ari diren pertsona guztiei.

2. Bere babesa helarazi nahi die beren jardue-
ra —eta, horrenbestez, prentsa-askatasuna—
erreprimitzen ari zaien hedabideetako profesiona-
lei, horrela herritarren informazio-eskubidea ere
ari delako mugatzen.

3. Berretsi egiten du kazetaritza kritikoarekiko
eta adierazpen eta informazio askatasunaren
balio konstituzionalekiko konpromisoa, demokra-
ziaren oinarri baitira eta iritzi publiko aske bat osa-
tzeko funtsezkoak.

4. Espainiako Gobernua eta Diputatuen Kon-
gresua berriz ere premiatzen ditu “Mozal Legea”
indargabetu dezaten eta aurrerabidea egin deza-
ten askatasun publiko eta herritar-askatasun era-
batekoak ezartzeko”.

Irufiean, 2018ko urriaren 1ean

Lehendakaria: Ainhoa Aznarez lgarza



Nafarroako Parlamentuko A.O. / IX. legegintzaldia

120. zk. / 2018ko urriaren 5a

F saila:

GALDERAK

Galdera, Nafarroako administrazio publikoetan, beren erakunde publiko-
etan eta menpeko dituzten zuzenbide publikoko entitateetan euskara-
ren erabilera arautzen duen 103/2017 Foru Dekretuan aipatzen diren
planak osatzeko prozesuari buruzkoa.

DABID ANAUT PENA JAUNAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. lzapidetzeko onartzea Dabid Anaut Pena
jaunak aurkeztutako galdera, Nafarroako adminis-
trazio publikoetan, beren erakunde publikoetan
eta menpeko dituzten zuzenbide publikoko entita-
teetan euskararen erabilera arautzen duen
103/2017 Foru Dekretuan aipatzen diren planak
osatzeko prozesuari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irufean, 2018ko urriaren 1ean

Lehendakaria: Ainhoa Aznarez lgarza

GALDERAREN TESTUA

EH Bildu Nafarroa talde parlamentarioari atxi-
kitako foru parlamentari Dabid Anaut Pefa jau-
nak, Legebiltzarreko Erregelamenduan xedatuta-
koaren babesean, honako ahozko galdera egin
nahi du Herritarrekiko eta Instituzioekiko Harrema-
netarako Kontseilariak Osoko Bilkuran erantzun
dezan.

Nafarroako Aldizkari Ofizialeko 231. zenbakian
—2017ko azaroaren 30ean argitaratua—, Nafarroa-
ko Gobernuak onartutako 103/2017 Foru Dekre-
tua argitaratu zen, euskararen erabilera arautzen
duena Nafarroako administrazio publikoetan,
beren erakunde publikoetan eta menpeko dituzten
zuzenbide publikoko entitateetan.

Dekretu horretan jasotako Lehen xedapen ira-
gankorrak planak prestatzeko epeak arautzen
ditu, eta honela dio, hitzez hitz:

“Nafarroako Foru Komunitateko Administra-
zioaren departamentuek eta beraiekin lotura
duten edo beraien menpeko diren erakunde publi-
ko eta zuzenbide publikoko entitateek foru dekretu
honetako 6. artikuluan aipatutako planak urtebete-
ko epean prestatuko dituzte, foru dekretu honek
indarra hartzen duenetik hasita. Plan horietan,
foru dekretu honen ondorioetarako zerbitzu
zentraltzat jotako unitate organikoak ere identifika-
tuko dira”.

Dekretu bereko azken xedapenetan bigarrenak
dioenez “Foru dekretu honek Nafarroako Aldizkari
Ofizialean argitaratzen den egun berean hartuko
du indarra”.

Beraz, eta argitaratzeko data kontuan hartuta,
Nafarroako Foru Komunitateko Administrazioaren
departamentuek eta beraiekin lotura duten edo
beraien menpeko diren erakunde publiko eta
zuzenbide publikoko entitateek 2018ko azaroaren
30erako prestatuta eduki beharko dituzte beren
planak, 6. artikuluak agintzen dien bezala “foru
dekretu honetako 3. artikuluan aurreikusitako hel-
buruak erdiets daitezen”.

Zer egoeratan dago plan horiek guztiak osa-
tzeko prozesua eta zein da Nafarroako Gober-
nuak planak osatzeko ezarritako epeei buruz
duen aurreikuspena?

Irufiean, 2018ko irailaren 25ean

Foru Parlamentaria: Dabid Anaut Pena




Nafarroako Parlamentuko A.O. / IX. legegintzaldia

120. zk. / 2018ko urriaren 5a

Galdera, jakiteko ea gurasoek beren seme-alabentzat onena dela uste
duten ikastetxea aukeratzeko askatasuna errespetatzen duen Nafarro-

ako Gobernuak.

JAVIER GARCIA JIMENEZ JAUNAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Javier Garcia Jimé-
nez jaunak aurkeztutako galdera, jakiteko ea
gurasoek beren seme-alabentzat onena dela uste
duten ikastetxea aukeratzeko askatasuna
errespetatzen duen Nafarroako Gobernuak.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irufean, 2018ko urriaren 1ean

Lehendakaria: Ainhoa Aznarez Igarza

GALDERAREN TESTUA

Nafarroako Alderdi Popularreko foru parlamen-
tarien elkarteko parlamentari Javier Garcia Jimé-
nez jaunak, Legebiltzarreko Erregelamenduan
ezarritakoaren babesean, honako galdera hau
aurkezten du, Hezkuntzako kontseilari Maria Sola-
na andreak Osoko Bilkuran ahoz erantzun dezan:

Gurasoek beren seme-alabentzat onena dela
uste duten ikastetxea aukeratzeko askatasuna
errespetatzen al du Nafarroako Gobernuak?

Irufiean, 2018ko irailaren 27an

Foru parlamentaria: Javier Garcia Jiménez

Galdera, Espainiako Gobernuak LOMCEren 109. artikulua aldatzeko ira-
garri duen asmoaren aitzinean Nafarroako Gobernuak duen jarrerari

buruzkoa.

JAVIER GARCIA JIMENEZ JAUNAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Javier Garcia Jimé-
nez jaunak aurkeztutako galdera, Espainiako
Gobernuak LOMCEren 109. artikulua aldatzeko
iragarri duen asmoaren aitzinean Nafarroako
Gobernuak duen jarrerari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Iruhean, 2018ko urriaren 1ean

Lehendakaria: Ainhoa Aznarez lgarza

GALDERAREN TESTUA

Nafarroako Alderdi Popularreko foru parlamen-
tarien elkarteko parlamentari Javier Garcia Jimé-
nez jaunak, Legebiltzarreko Erregelamenduan
ezarritakoaren babesean, honako galdera hau
aurkezten du, Hezkuntzako kontseilari Maria Sola-
na andreak Osoko Bilkuran ahoz erantzun dezan:

Nafarroako Gobernuak zer jarrera dauka
Espainiako Gobernuak LOMCEren 109. artikulua
aldatzeko iragarri duen asmoaren aitzinean?

Irufiean, 2018ko irailaren 27an

Foru parlamentaria: Javier Garcia Jiménez

Nafarroako Parlamentuko A.O. / IX. legegintzaldia

120. zk. / 2018ko urriaren 5a

Galdera, jakiteko ea Nafarroako Gobernuak nola jarriko dituen abian
Hezkuntzaren arloan Espainiako Gobernuak iragarritako neurriak.

JAVIER GARCIA JIMENEZ JAUNAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Javier Garcia Jimé-
nez jaunak aurkeztutako galdera, jakiteko ea
Nafarroako Gobernuak nola jarriko dituen abian
Hezkuntzaren arloan Espainiako Gobernuak ira-
garritako neurriak.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irufean, 2018ko urriaren 1ean

Lehendakaria: Ainhoa Aznarez lgarza

GALDERAREN TESTUA

Nafarroako Alderdi Popularreko foru parlamen-
tarien elkarteko parlamentari Javier Garcia Jimé-
nez jaunak, Legebiltzarreko Erregelamenduan
ezarritakoaren babesean, honako galdera hau
aurkezten du, Hezkuntzako kontseilari Maria Sola-
na andreak Osoko Bilkuran ahoz erantzun dezan:

Nafarroako Gobernuak nola jarriko ditu abian
hezkuntzaren arloan Espainiako Gobernuak iraga-
rritako neurriak?

Irufean, 2018ko irailaren 27an

Foru parlamentaria: Javier Garcia Jiménez

Galdera, hezkuntza arloko itun nazionalari dagokionez Nafarroako
Gobernuak daukan jarrerari buruzkoa.

JAVIER GARCIA JIMENEZ JAUNAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Javier Garcia Jimé-
nez jaunak aurkeztutako galdera, hezkuntza arlo-
ko itun nazionalari dagokionez Nafarroako Gober-
nuak daukan jarrerari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irunean, 2018ko urriaren 1ean

Lehendakaria: Ainhoa Aznarez lgarza

GALDERAREN TESTUA

Nafarroako Alderdi Popularreko foru parlamen-
tarien elkarteko parlamentari Javier Garcia Jimé-
nez jaunak, Legebiltzarreko Erregelamenduan
ezarritakoaren babesean, honako galdera hau
aurkezten du, Hezkuntzako kontseilari Maria Sola-
na andreak Osoko Bilkuran ahoz erantzun dezan:

Nafarroako Gobernuak zer jarrera du hezkun-
tza arloko itun nazionalari dagokionez?

Irufiean, 2018ko irailaren 27an

Foru parlamentaria: Javier Garcia Jiménez

Nafarroako Parlamentuko A.O. / IX. legegintzaldia

120. zk. / 2018ko urriaren 5a

Galdera, arrazoi politikoen ondoriozko giza eskubideen urraketen
biktimentzako errekonozimendua eta erreparazioa arautzeko lege
proiektu bat aurkeztu ahal izateari Gobernuaren bazkide gehienek

ezetza eman izanari buruzkoa.

MARIA INMACULADA JURIO MACAYA ANDREAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Maria Inmaculada
Jurio Macaya andreak aurkeztutako galdera, arra-
zoi politikoen ondoriozko giza eskubideen urrake-
ten biktimentzako errekonozimendua eta errepa-
razioa arautzeko lege proiektu bat aurkeztu ahal
izateari Gobernuaren bazkide gehienek ezetza
eman izanari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Iruhean, 2018ko urriaren 1ean

Lehendakaria: Ainhoa Aznarez Igarza

GALDERAREN TESTUA

Nafarroako Alderdi Sozialista talde parlamen-
tarioari atxikita dagoen Inmaculada Jurio Macaya
andreak, Legebiltzarreko Erregelamenduak ezarri-

takoaren babesean, honako galdera hau egiten
du, Herritarrekiko eta Erakundeekiko Harremane-
tako kontseilariak Osoko Bilkuran ahoz erantzun
dezan:

2018ko irailaren 20an egindako Osoko Bilku-
ran, Parlamentu honek errefusatu egin zuen Nafa-
rroako Alderdi Sozialistak egindako eskari bat,
Nafarroako Gobernuak lege bat aurkeztekoa arra-
zoi politikoen ondoriozko giza eskubideen urrake-
ten biktimentzako errekonozimendua eta errepa-
razioa arautzeko, Konstituzioaren kontrakotzat
deklaratua izan zenez gure 16/2015 Foru Legea,
apirilaren 10ekoa.

Galderaren testua

Zure gobernu-kideen gehiengoak ukatu egin
dizu galderaren zioen azalpenean jasotako lege
proiektu bat, errekonozimendua eta erreparazioa
arautzekoa, aurkeztu ahal izatea. Zer deritzozu
uko horri?

Irufnean, 2018ko irailaren 27an

Foru parlamentaria: Inmaculada Jurio Macaya

Nafarroako Parlamentuko A.O. / IX. legegintzaldia

120. zk. / 2018ko urriaren 5a

Galdera, Oinarrizko Gizarte Zerbitzuak finantzatzeko hitzarmenak

2019rako berritzeari buruzkoa.

NURIA MEDINA SANTOS ANDREAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Nuria Medina Santos
andreak aurkeztutako galdera, Oinarrizko Gizarte
Zerbitzuak finantzatzeko hitzarmenak 2019rako
berritzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irufiean, 2018ko urriaren 1ean

Lehendakaria: Ainhoa Aznarez lgarza

GALDERAREN TESTUA

Nafarroako Alderdi Sozialista talde parlamen-
tarioari atxikitako Nuria Medina Santos andreak,
Legebiltzarreko Erregelamenduan ezarritakoaren
babesean, honako galdera hau aurkezten du,
Osoko Bilkuran ahoz erantzun dakion:

Galderaren testua

Eskubide Sozialetako Departamentuak zer
aurreikuspen darabil Oinarrizko Gizarte Zerbi-
tzuak finantzatzeko hitzarmenak 2019rako berri-
tzeari dagokionez?

Irufean, 2018ko irailaren 27an

Foru parlamentaria: Nuria Medina Santos

Galdera, SOS Nafarroak Kasedako tiroketan izandako jokabideari buruz-

koa.

SERGIO SAYAS LOPEZ JAUNAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Sergio Sayas Lopez
jaunak aurkeztutako galdera, SOS Nafarroak
Kasedako tiroketan izandako jokabideari buruz-
koa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irunean, 2018ko urriaren 1ean

Lehendakaria: Ainhoa Aznarez lgarza

GALDERAREN TESTUA

Nafarroako Gorteetako eta Unién del Pueblo
Navarro (UPN) talde parlamentarioko kide Sergio
Sayas Lopez jaunak, Legebiltzarreko Erregela-
menduaren 188. artikuluan eta hurrengoetan eza-
rritakoaren babesean, honako galdera hau aur-
kezten dio Lehendakaritzako, Funtzio Publikoko,
Barneko eta Justiziako Departamentuari, idatziz
erantzun diezaion:

— Zein da SOS Nafarroak Kasedako tiroketa-
ren berri emateko jaso zituen deien kronologia
zehatza, zer urrats egin zuen SOS Nafarroak dei
horiek jaso ostean, eta eman al zion abisua herri-
ko Guardia Zibilari, ala ez?

Irufean, 2018ko irailaren 21ean

Foru parlamentaria: Sergio Sayas Lépez

Nafarroako Parlamentuko A.O. / IX. legegintzaldia

120. zk. / 2018ko urriaren 5a

Galdera, Ribaforadan Derrigorrezko Bigarren Hezkuntzako institutu

berri bat eraikitzeari buruzkoa.

ALBERTO CATALAN HIGUERAS JAUNAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Alberto Cataléan
Higueras jaunak aurkeztutako galdera, Ribafora-
dan Derrigorrezko Bigarren Hezkuntzako institutu
berri bat eraikitzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufean, 2018ko urriaren 1ean

Lehendakaria: Ainhoa Aznarez Igarza

GALDERAREN TESTUA

Nafarroako Gorteetako kide den eta Unidn del
Pueblo Navarro (UPN) talde parlamentarioari atxi-
kita dagoen Alberto Catalan Higueras jaunak,

Legebiltzarreko Erregelamenduan ezarritakoaren
babesean, honako galdera hauek aurkezten ditu,
Hezkuntzako Departamentuak idatziz erantzun di-
tzan:

— Zertan da Ribaforadako herrian Derrigorrez-
ko Bigarren Hezkuntzako Institutu berri baten
eraikitzea?

— 2018 honetan zer kontaktu izan duzue ukitu-
tako hiru herrietako hezkuntza-erkidegoarekin?
Zehaztu datak, parte-hartzaileak, jorratutako gaiak
eta lortutako akordioak.

— lkastetxe berriaren zuzendaritzaz arduratuko
den pertsonarik izendatu al duzue?

— Zer erabaki hartu da ikastetxe horretan
hasieratik beretik ezarri ahal izanen diren ikasmai-
lei dagokienez?

— Institutua eraikitzeko eta abian jartzeko eza-
rrita dauden epeak eta faseak.

Corellan, 2018ko irailaren 24an

Foru parlamentaria: Alberto Catalan Higueras

Galdera, 2017aren amaiera aldean Ilundain Fundazioarekin sinatutako
adingabeentzako laguntza-kontratuari buruzkoa.

MONICA DOMENECH LINDE ANDREAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Ménica Doménech
Linde andreak aurkeztutako galdera, 2017aren
amaiera aldean llundain Fundazioarekin sinatuta-
ko adingabeentzako laguntza-kontratuari buruz-
koa.

14

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irunean, 2018ko urriaren 1ean

Lehendakaria: Ainhoa Aznarez Igarza



Nafarroako Parlamentuko A.O. / IX. legegintzaldia

120. zk. / 2018ko urriaren 5a

GALDERAREN TESTUA

Nafarroako Gorteetako kide den eta Unién del
Pueblo Navarro (UPN) talde parlamentarioari atxi-
kita dagoen Mdnica Doménech Linde andreak,
Legebiltzarreko Erregelamenduan ezarritakoaren
babesean, honako galdera hauek aurkezten ditu,
idatziz erantzun dakizkion:

— 2017aren amaiera aldean llundain Funda-
zioarekin sinatutako adingabeentzako laguntza-
kontratua.

— Kontratu berrian zenbat igo da baliabide
bakoitzerako lekuaren prezioa aurreko kontratua-
rekin alderatuta?

— Kontratu berri horretan kontuan hartzen al da
urteko KPlaren araberako prezio-igoerarik?

— Ala azkeneko prezio bat da, kontratuan itxia,
kontratuaren eperako ezarritako iraunaldian alda-
tzen ez dena?

Irufean, 2018ko irailaren 27an

Foru parlamentaria: Ménica Doménech Linde

Galdera, Behaketa eta Harrera Zentroetan egun eskainitako lekuei eta
deribatutako babes-espedienteei buruzkoa.

MONICA DOMENECH LINDE ANDREAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. lzapidetzeko onartzea Mdnica Doménech
Linde andreak aurkeztutako galdera, Behaketa
eta Harrera Zentroetan egun eskainitako lekuei
eta deribatutako babes-espedienteei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufean, 2018ko urriaren 1ean

Lehendakaria: Ainhoa Aznarez Igarza

GALDERAREN TESTUA

Nafarroako Gorteetako kide den eta Union del
Pueblo Navarro (UPN) talde parlamentarioari atxi-
kita dagoen Ménica Doménech Linde andreak,

Legebiltzarreko Erregelamenduan ezarritakoaren
babesean, honako galdera hauek aurkezten ditu,
idatziz erantzun dakizkion:

— Behaketa eta Harrera Zentroetan egun
eskainitako lekuak. Zehatz bitez kasuko lekua
kudeatzen duen entitatea eta kokapena.

— 2017an Behaketa eta Harrera Zentroetara
deribatutako babes-espedienteak. Entitate kudea-
tzailea. Adingabe espainiarren edo nazionaliza-
tuen kopurua, bakoitzaren egonaldiaren iraupena,
kasu bakoitza zein baliabidetara deribatu den.

— 2017an Behaketa eta Harrera Zentroetara
deribaturiko atzerritar adingabe bidaidegabeen
babeserako espedienteak. Entitate kudeatzailea.
Haietako bakoitzak Behaketa eta Harrera Zentro-
etan emandako denbora eta kasu bakoitza zein
baliabidetara deribatu den.

Irufiean, 2018ko irailaren 27an

Foru parlamentaria: Ménica Doménech Linde

Nafarroako Parlamentuko A.O. / IX. legegintzaldia

120. zk. / 2018ko urriaren 5a

Galdera, beren inbertsioak “foru erkidegoaren intereseko” inbertsioak
direla deklaratzeko enpresek erregistratutako eskabideei buruzkoa.

MAIORGA RAMIREZ ERRO JAUNAK EGIN DU

Nafarroako Parlamentuko Mahaiak, 2018ko
urriaren 1ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Maiorga Ramirez
Erro jaunak aurkeztutako galdera, beren inber-
tsioak “foru erkidegoaren intereseko” inbertsioak
direla deklaratzeko enpresek erregistratutako
eskabideei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Iruhean, 2018ko urriaren 1ean

Lehendakaria: Ainhoa Aznarez lgarza

GALDERAREN TESTUA

EH Bildu Nafarroa talde parlamentarioko foru
parlamentari Maiorga Ramirez Erro jaunak,
Legebiltzarreko Erregelamenduan ezarritakoaren
babesean, honako galdera hau aurkezten du,
Nafarroako Gobernuak idatziz erantzun dezan:

Foru parlamentari naizen aldetik honako hau
jakin nahi dut beren inbertsioak “foru erkidegoaren
intereseko” inbertsioak direla deklaratze aldera
enpresek eginiko eskariei buruz:

— Enpresek erregistratutako eskabideen kopu-
rua eta “foru erkidegoaren intereseko’tzat jotzeko
egin diren deklarazioen kopurua, urtez urte adie-
razia, 2010etik gaur arte.

Irunean, 2018ko irailaren 27an

Foru parlamentaria: Maiorga Ramirez Erro

G saila:

TXOSTENAK, DEIALDIAK ETA PARLAMENTUKO INFORMAZIOA

Deialdia, Nafarroako Kontuen Ganberaren zerbitzuko auditore izateko
lanpostu huts bat lekualdatze lehiaketa bidez betetzekoa.

Onartu eta baztertu diren izangaien behin betiko zerrenda

Nafarroako Kontuen Ganberako lehendakaria-
ren 2018ko abuztuaren 2ko ebazpenaren bidez
onetsi zen Nafarroako Kontuen Ganberaren zerbi-
tzuko auditore izateko lanpostu huts bat lekualda-
tze lehiaketa bidez betetzeko deialdia. Ondoren,
irailaren 11ko ebazpenaren bidez, onartu eta baz-
terturiko izangaien behin-behineko zerrenda one-
tsi zen, zeina 2018ko irailaren 13ko 109. Nafarro-
ako Parlamentuko Aldizkari Ofizialean argitaratu
baitzen.

Behin-behineko zerrenda horretan aurkezturi-
ko izangai bakarra, José Javier Pérez Remonde-
gui jauna, bazterturik gelditzen zen, deialdiko
2.1.c) oinarrian ezarritako baldintza ez bete-
tzeagatik; hots, auditore lanpostu baterako izen-
datua izatearena, lanpostu horren eginkizun nagu-
sien artean deialdiaren 1. oinarriko 3. apartatuan
aipatzen direnak baldin badaude.

Joan den irailaren 17an interesdunak behin-
behineko zerrendari egindako erreklamazioa jaso
—non eskatzen baitzuen behin betiko zerrendara-
ko onartuta izatea— eta aurkezturiko argudioak
aztertu ondoren, aipatu izangaiak jarraitzen du
2.1.c) oinarrian ezarritako baldintza betetzen
duela frogatu gabe. Beraz, lehendakaritza honek,
Kontuen Ganberaren zerbitzu juridikoen txostena
ikusita eta deialdiko 4.5 oinarrian xedatutakoare-

kin bat, dagozkion ahalmenak eta eskumenak
erabiliz,

ERABAKI DU:

Lehenengoa. Nafarroako Kontuen Ganbera-
ren zerbitzuko auditore izateko lanpostu huts bat
lekualdatze lehiaketa bidez betetzeko deialdian
onartu eta baztertu diren izangaien behin betiko
zerrenda onestea. Hona:

— Onartuak:
Inor ere ez.

— Baztertuak:
Pérez Remondegui, José Javier

Deialdiko 2.1.c) oinarrian ezarritako baldintza
ez betetzeagatik.

Bigarrena. Adieraztea bete gabe gelditu dela
Nafarroako Kontuen Ganberaren zerbitzuko audi-
tore izateko lanpostu huts bat betetzeko lekualda-
tze lehiaketa, lehendakari honen pasa den abuz-
tuaren 2ko ebazpenaren bidez deitua izan zena.

Hirugarrena. Xedatzea ebazpen hau Nafarro-
ako Parlamentuko Aldizkari Ofizialean eta Erakun-
dearen web orrian argitaratuko dela.

Irufiean, 2018ko irailaren 26an

Lehendakaria, Asuncién Olaechea Estanga

Urtebeteko bi prestakuntza-beken deialdia, Zuzenbideko gradua dutenen-
tzat Nafarroako Arartekoan aritzeko.

Nafarroako Arartekoa instituzio publikoa da,
herritarren eskubideak eta askatasun publikoak
babesten eta hobetzen ditu eta Nafarroako admi-
nistrazio publikoen jarduera gainbegiratzen du.
Hori horrela, Nafarroako Arartekoak uste du
Zuzenbideko unibertsitate-titulua duten pertsonen
prestakuntza sustatu behar dela, modu teorikoan
zein praktikoan, zuzenago ezagutu ditzaten Nafa-
rroako Arartekoaren lan egiteko modua eta jar-
duerak. Beka horiek, zenbait baliabideren bidez,
informazioa eta aholkularitza emango die onura-
dunei, espedienteak nola tramitatzen diren eraku-
tsiko die eta herritarren eskubideak babesteko
zenbait jarduera egiteko aukera emango die.

Horretarako, erabaki da Nafarroako Ararteko-
an aritzeko Zuzenbideko gradua dutenentzat bi
prestakuntza-beken deialdiko oinarriak onartzea.

Deialdiak bete egiten ditu bai oinarri arautzaile
horiek araututakoa bai Nafarroako Arartekoaren
araudiak agintzen duena.

Horren ondorioz, 2005eko azaroaren 21ean
Nafarroako Legebiltzarreko Mahaiak onartutako
Nafarroako Arartekoaren Antolaketaren eta Fun-
tzionamenduaren Araudiak ematen dizkidan esku-
menak erabilita, honako hau

EBAZTEN DUT:

1.° Urtebeteko bi prestakuntza-beken deialdia
onestea, Zuzenbideko gradua dutenentzat, Nafa-
rroako Arartekoan aritzeko.

2.° Deialdia argitaratzea Nafarroako Parlamen-
tuaren Aldizkaria Ofizialean, Nafarroako Aldizkari
Ofizialean eta instituzioko gune digitalean
(www.defensornavarra.com).

Irufiean, 2018ko urriaren 2an

Nafarroako Arartekoa: Francisco Javier Enériz
Olaechea.

ERANSKINA

Oinarriak, urtebeteko bi prestakuntza-beken
deialdirako, Zuzenbideko gradua dutenentzat,
Nafarroako Arartekoan aritzeko.

1. oinarria. Xedea.

1.1. Deialdiaren xedea da Zuzenbideko gradu-
dunak prestatzeko bi beka ematea, lehiaketa
bidez, Nafarroako Arartekoan aritzeko.

1.2. Deialdiaren xedea da Zuzenbideko gradua
dutenentzat prestakuntza bultzatzea, instituzioan

herritarren eskubideak babesteko eta hobetzeko
egiten diren jarduerak zuzenean ezagutu ditzaten.

2. oinarria. lraupena.

2.1. Beka bakoitzak hamabi hilabete iraungo
du, eta data hauetan hasiko dira:

— Lehen beka hautaketa-prozesua amaitu eta
berehala hasiko da, beharrezko tramiteak egin
ostean.

— Bigarrena 2019ko urtarrilaren 2an hasiko da.

2.2. Data horiek aldatu egin daitezke kasu
bakoitzeko egoeren arabera.

2.3. Bekak ezin dira luzatu.
3. oinarria. Bekaren zenbatekoa eta ordainketa.

3.1. Beka bakoitzak 1.050 euroko zenbateko
gordina izango du hilean, edo dagokion zati
proportzionala, hala behar bada. Bekadunari
dagokion Gizarte Segurantzaren kuota deskonta-
tuko zaio. Diru-kopuru horri pertsona fisikoen
errentaren gaineko zergari dagokion atxikipena
egingo zaio, indarra duten arauei jarraikiz hala
egin behar baldin bada.

3.2. Bekaren onuradunaren araubidea beste-
ren konturako langileenaren parekoa izango da
Gizarte Segurantzako Araubide Orokorrean sar-
tzearen ondorioetarako, urriaren 24ko 1493/2011
Errege Dekretuan ezarri bezala; dekretu horrek
prestakuntza-programetan parte hartzen dutenak
Gizarte Segurantzako Araubide Orokorrean nola
eta zein baldintzatan sartzen diren arautzen du,
Gizarte Segurantzaren sistema eguneratu, egoki-
tu eta modernizatzeari buruzko abuztuaren 1eko
27/2011 Legearen hirugarren xedapen gehiga-
rrian aurreikusitakoa garatuz.

3.3. Gizarte Segurantzako Araubide Orokorre-
an sartzeko, bertan kidetzeko eta/edo alta har-
tzeko, eta araubide horretatik ateratzeko ere, kon-
tuan hartuko da pertsona onuraduna noiz hasten
den prestakuntza-programan eta noiz uzten duen,

enpresak Gizarte Segurantzan inskribatzeko
eta langileak kidetzeko, alta eta bajak hartzeko
eta haien datuak aldatzeko Erregelamendu Oro-
korrean ezarritako modu, epe eta ondorioekin.
Urtarrilaren 26ko 84/1996 Errege Dekretuaren
bidez onetsi zen araudi hori.

3.4. Onuradunari ematen zaion dirua ez da
inolaz ere soldata edo lansaritzat hartuko, lagun-
tza ekonomiko publikotzat baizik.

4. oinarria. Bateraezintasunak.

Prestakuntza-bekak bateraezinak izango dira
Nafarroako Foru Erkidegoko Administrazioak
emandako bekekin, bai eta beste administrazio,
instituzio edo entitate publiko zein pribatu batzuek
edo partikularrek emandako bekekin ere, institu-
zioak aurkakoa adieraz ezean.

5. oinarria. |zangaiek bete behar dituzten
baldintzak.

5.1. Dokumentazioa aurkezteko epea bukatzen
den egunean baldintza guzti hauek betetzen dituz-
ten pertsona fisikoak soilik izan daitezke onuradu-
nak:

a) Adinez nagusia izatea.

b) Espainiako nazionalitatea izatea edo Euro-
par Batasuneko estaturen batekoa edo, Europar
Batasunak izenpetu eta Espainiako Estatuak
berretsitako nazioarteko itunen arabera, langileen
joan-etorri askea aplikatzen duen estaturen bate-
koa izatea. Nolanahi ere, Espainiako nazionalita-
tea ez duenak gaztelaniaz behar adina badakiela
frogatu beharko du.

¢) Zuzenbideko graduaren unibertsitate-titulu
ofiziala izatea, Espainiako agintariek emana edo
homologatua, eta deialdi hau argitaratu baino
lehenagoko hiru urtean lortu izana. Zuzenbideko
graduaren baliokidea izango da Zuzenbideko eta
beste zientzietako gradu bikoitza.

d) Bizitokia Nafarroan izatea, deialdia argitara-
tu baino urte bat lehenagotik gutxienez.

e) Jarduteko gaitasun osoa izatea, eta ez iza-
tea bekaren xede den prestakuntza-jardueran ari-
tzea galaraz diezaiokeen desgaitasun fisikorik edo
gaixotasunik.

f) Zerga guztien ordainketak eta Gizarte
Segurantzarekiko betebeharrak egunean dituela
frogatzea, eta ez kobratzea administrazio edo
entitate publiko edo pribatu batetik helburu bera
duen beste edozein laguntza publiko bateraezinik.

5.2. Baldintza horiek guztiak bekaldi osoan
bete beharko dira.

6. oinarria. Baloratzeko baremoa.

Baremo honi jarraituz baloratuko dira eskabi-
deak:

a) lkasketa-espedientea: Gehienez ere 10
puntu.

Espedientearen batez besteko nota baloratuko
da. Baliozkotu, onartu edo egokitutako irakasgai
edo kredituak, haien kalifikazioa zehazten ez
denean, “nahikoa” gisa baloratuko dira.

Era berean, ikasketa-planen arabera bakarrik
“gai” kalifikazioa izan dezaketen kreditu edo ira-
kasgaiak ez dira kontuan hartuko batez besteko
nota kalkulatzeko.

Ez dira baloratuko 6 puntutik beherako batez
bestekoa duten espedienteak (10 puntuko eska-
lan)

Puntuazio hauek emango dira: nahikoa: puntu
1; 0so ongi: 3 puntu; bikain: 4 puntu; eta ohorezko
matrikula: 5 puntu.

Espedienteetako kalifikazio zenbakidunek kon-
tsiderazio hau izango dute: 5,0-6,9: nahikoa (N);
7,0-8,9: 0so ongi (O0); eta 9,0-10: bikain (B).

b) Bestelako unibertsitate-titulu ofizialak:

Zuzenbideko gradua ez den bestelako uniber-
tsitate-titulu ofizialik izanez gero, Espainiako agin-
tariek emana edo homologatua, puntu bat emango
da titulu bakoitzeko.

Unibertsitateko gradu titulua ez den bestelako
titulua, dela masterra, dela doktoretza edo beste-
ren bat 0,5 puntu titulu bakoitzeko.

c) Zuzenbide publikoari lotutako ikasgai edo
arlo hauetan lortutako kalifikazioek: gehienez ere
10 puntu.

— Konstituzio-zuzenbidea.

— Zuzenbidearen iturriak.

— Oinarrizko eskubideak.

— Estatuaren antolaketa.

— Administrazio-zuzenbidea, zati orokorra.
— Administrazio-zuzenbidea, zati berezia.
— Nafarroako zuzenbide publikoa.

d) Hurrengo hizkuntzak jakitea: euskera, fran-
tsetsa, ingelesa edo alemaniera.

Ikastetxe publikoek emandako ziurtagiriak edo
titulu ofizialak soilik baloratuko dira.

Hizkuntza eskola ofizial batek emandako gaita-
sun-agiria edo titulua edo ofizialki baliokidea den
titulua edukiz gero, gehienez ere 1 puntu hizkun-
tza bakoitzarengatik; baremo honen arabera:

HEOko MAILA ZIURTAGIRIA PUNTUAK
1. eta 2. maila A1l eta A2 0

3. maila B1 0,40

4. maila B2 0,70

5. maila C1 1,00

Hizkuntza eskola ofizialetatik kanpoko ikaste-
txeetan egindako ikasketen kasuan, berariaz aipa-
tu beharko da egindako ikasketak zein ziurtagiri-
ren baliokideak diren, Hizkuntzen Europako
Erreferentzia Esparru Bateratuaren gomendioei
jarraikiz.

e) Elkarrizketa pertsonala: gehienez ere 10
puntu.

Puntu gehien lortu dituzten bost pertsonei egin-
go zaie elkarrizketa. Ebaluazio Batzordeko kide
batek egingo ditu elkarrizketak.

Baloraziorako honako hauek hartuko dira kon-
tuan: motibazioa; ekimena; erantzunen argitasuna
eta ordena; gaiak beren artean lotzeko gaitasuna;
jendea hartzen jarduteko, talde-lanerako eta gizar-
te-harremanetarako gaitasunak; eta beste gaita-
sun sozial edo intelektual batzuk.

Beka eskatzaileei posta elektronikoz egingo
zaie dei, gutxienez ere 72 ordu lehenago. Elkarriz-
keta egitea nahitaezkoa da, eta hautapen proze-
sutik baztertu egingo da agertzen ez dena; hala-
koetan, puntuazio handiena duen hurrengoari
deituko zaio.

7. oinarria. Eskaerak.

7.1. Interesdunek dagokion eskabidea toki
hauetako batean aurkeztu beharko dute:

a) Nafarroako Ararteko Erregistroan. Emilia
Arrieta kalea 12, behea, 31002, Iruiea.

b) Posta elektronikoz, dokumentu guztiak
info@defensornavarra.com helbidera bidalita, 7.3
puntuan ezartzen dena kontuan hartuz.

¢) Administrazio Publikoen Administrazio Pro-
zedura Erkideari buruzko urriaren 1eko 39/2015
Legearen 16.4 artikuluan adierazitako tokiren
batean.

7.2. Deialdi hau Nafarroako Aldizkari Ofizialean
argitaratu eta hurrengo egunetik aurrera 20 egun
naturaleko epean aurkeztu beharko da eskabidea.

7.3. Eskabidearekin batera agiri hauek aurkez-
tuko dira:

a) Eskabidea, eranskineko ereduaren arabera-
koa betea.

b) Eskatzailearen curriculum vitae-a, lortutako
merezimendu guztiak zehatz-mehatz jasota.

c) lkasketa espedientearen ziurtagiria, maila
bakoitzeko gai guztien kalifikazioekin, batez beste-
ko nota barne, zein deialditan gainditu zituen
espresuki aipatzen duena.

d) Alegatzen dituen merezimenduak frogatzeko
agiriak.

e) Hizkuntzak meritu gisa baloratzeko: hizkun-
tza ezagutzaren dutela bermatzen duten ziurtagi-
riak edo titulu-egiaztagiria.

7.4. Epean aurkeztutako eskaerak aurreko
zenbakian finkatutako dokumentuak ez baditu,
interesdunari eskatuko zaio hamar egun baliodu-
neko epean zuzendu dezala, eta adieraziko zaio,
zuzendu ezean, eskaerari uko egiten diola ondo-
rioztatuko dela eta espedientea artxibatuko dela,
eta azken gorabehera hori jakinaraziko zaiola.

Deialdian ezarritako merezimenduei buruzko
agiriak aurkezten ez badira, ezingo da zuzenketa-
rik egin.

7.5. Eskatzaileek beren helbide elektironikoa
emango dute, behar diren jakinarazpenak jaso-
tzeko.

7.6. Prestakuntza-beka jasotzeko eskaera aur-
kezteak berarekin dakar eskatzaileak deialdiaren
oinarriak onartzea.

8. oinarria. Ebaluazio Batzordea.

8.1. Ebaluazio Batzordea arduratuko da bete-
beharrak egiaztatzeaz eta bekak eskatzen dituzte-
nek alegatutako merezimenduak ebaluatzeaz.

8.2. Ebaluazio Batzordeak aurkezten diren
eskaerak aztertu eta baloratuko ditu, eta izangaien
zerrenda bat egingo du, lortutako puntuazioaren
araberakoa.

8.3. Ebaluazio Batzordea hauek osatuko dute:
— Instituzioko idazkari nagusiak.

— Nafarroako Ararteko aholkulari batek (idazka-
ri-lanak egiten dituena).

— Instituzioko kudeaketa-teknikariak.

9. oinarria. Hautaketaren ondorengo prozedu-
ra.

9.1. Ebaluazio Batzordeak bekarako hautatu
dituen pertsonek dokumentazio hau aurkeztu
beharko dute, hautaketa jakinarazi eta bost egun
naturaleko epean:

a) Nortasun Agiri Nazionalaren edo baliokidea
den identifikazio agiriaren fotokopia.

b) Zuzenbideko graduaren tituluaren fotokopia.

c) Nafarroako herriren bateko erroldatze ziurta-
giri eguneratua, antzinatasuna zehazten duena.

d) Jarduteko gaitasun osoa duela, eta bekaren
xede den prestakuntza-jardueran aritzea galaraz
diezaiokeen desgaitasun fisikorik edo gaixotasunik

ez duela adierazten duen dokumentu bat. Eredu
bat emango da baldintza hori egiaztatzeko.

e) Zerga guztien ordainketak eta Gizarte
Segurantzarekiko betebeharrak egunean dituela
frogatzea, eta ez kobratzea administrazio edo
entitate publiko edo pribatu batetik helburu bera
duen beste edozein laguntza publiko bateraezinik.
Eredu bat emango da baldintza hori egiaztatzeko.

9.2. Beka Nafarroako Arartekoaren ebazpen
baten bidez emango da, eta ebazpen hori institu-
zioaren gune digitalean argitaratuko da:
https://www.defensornavarra.com

Hautaketa-prozesuan parte hartzen dutenei
idatziz emango zaie emaitzaren berri, eta lortu
duten guztizko puntuazioa adieraziko zaie; nola-
nahi ere, espedienteko informazioa kontsultatzeko
eskubidea izango dute.

9.3. Eskaerak aurkezteko epea bukatu eta hiru
hilabeteko epean berariazko ebazpenik jakinaraz-
ten ez bada, ukatu egin direla ulertuko da.

10. oinarria. Tutoretza.

10.1. Beken onuradunen jarduerak aholkulari
batek gainbegiratuko ditu eta aholkulari horren
tutoretzapean egongo dira onuradun horiek.

10.2. Tutoreak egin beharreko lanak aginduko
ditu, ordutegiak finkatuko, eta bekadunak bere
eginbehar orokor eta berariazkoak betetzen dituen
begiratuko du.

11. oinarria. Onuradunen betebeharrak.
Betebehar hauek dituzte beken onuradunek:

a) Bekaren xedeko prestakuntza-jarduera bete-
tzea.

b) Betebeharrak eta baldintzak betetzen dituela
frogatzea, bai eta, orobat, beka jasotzeko arrazoi
izan diren jarduerak egin dituela eta helburuak
bete direla ere.

c) Emandako bekaren gainean egin ditzaketen
egiaztapen-lan guztietan parte hartzea.

d) Xede berarekin eskatu edo jaso dituen bes-
telako beka edo diru-laguntzen berri ematea Nafa-
rroako Arartekoari.

e) Nafarroako Arartekoari komunikatzea eman-
dako bekari espresuki uko egiten diola, jarduerak
utzi baino hamabost egun natural lehenago gu-
txienez.

f) Bekaren zuzeneko ondorio diren jarduera eta
argitalpen guztietan bekadun gisa aritu dela adie-
raztea.

g) Bekaldiak irauten duen bitartean eta ondo-
ren, ezagutzen duen isilpeko informazio tekniko
edo administratiboaren gainean sekretua eta
konfidentzialtasuna gordetzea.

h) Zein erakundetan jarduten duen, bertako
barne edo funtzionamendu araubidea betetzea.

i) Nafarroako Ogasun Publikoarekin dituen
betebeharrak egunean dituela egiaztatzea. Eman-
go den ereduan, Nafarroako Arartekoari baimena
ematea egongo da, onuradunak zerga-betebeha-
rrak egunean dituela egiaztatzen dituen datuak
kontsultatzeko, jarduerak hasten diren unean.

j) Nafarroako Arartekoaren datu pertsonalak
babesteko legezko erregimena onartzea.

12. oinarria. Prestakuntza-jardueraren hasiera
eta uko egitea.

12.1. Onuradunak adierazten den egunean
hasi beharko du lanean instituzioan. Adierazitako
egunean onuraduna ez bada jardunean hasten,
Nafarroako Arartekoari horren berri eman gabe,
edo onuradunak lanean ez hasteko arrazoiak
adierazi eta instituzioak ez badu ikusten ezinbes-
teko arrazoiak direla edo ez dagoela behar bezala
justifikatuta, bekari behin betiko uko egiten diola
ulertuko da.

12.2. Bekari uko eginez gero, Nafarroako Arar-
tekoari horren berri eman beharko zaio. Beka
erabiltzen hasi ondoren, bekari uko eginez gero,
Nafarroako Arartekoari berariazko ukoaren berri
eman beharko zaio, jarduera utzi baino hamabost
egun natural lehenago gutxienez.

12.3. Eskuratutako bekari edozein arrazoiren-
gatik uko eginez gero, zilegi izango da zerrendan
hurrengo dagoenari ematea, deusetan galarazi
gabe onuradunak uko egin arte dituen betebeha-
rrak.

13. oinarria. Prestakuntza-jarduera egitea.

Bekaduna Nafarroako Arartekoaren egoitzan
arituko da, astean 30 ordu eginda. Halaber, beka-
dunak prestakuntzarako behar diren joan-etorriak
egingo ditu.

Bekadunek 27 egun natural izango dituzte a-
tseden hartzeko.

14. oinarria. Jabetza intelektuala.

Bekarako hautatu diren pertsonek jabetza inte-
lektualaren gainean dituzten eskubideak, Nafarro-
ako Ararteko bekaldian egindako jardueraren
ondorioz eskuratzen direnak, eskubide horiek
erregulatzen dituzten Estatuko arauetan ezarrita-
koari jarraikiz arautuko dira. Horri dagokionez, ins-
tituzioak ez dio uko egiten agirien, azterlanen,

ikerlanen, lanen, eskubideen, emaitza zientifikoen
eta izan litezkeen asmakuntzen gainean legokio-
keen jabetzari.

15. oinarria. Lan- edo administrazio-harrema-
nik eza.

15.1. Beka erabiltzea eta bekaduna izatea ez
da zerbitzuak ematea, eta egoera horrek ez dakar
berarekin lan-harremanik, lan administratiborik
edo lan estatutupekorik sortzea Nafarroako Arar-
tekoaren instituzioarekin, ez eta antzeko eskubi-
derik lortzea ere. Instituzioak ez du konpromisorik
hartuko beka bukatutakoan bekadunak bere plan-
tillan sartzeko.

15.2. Prestakuntza bekadunei agintzen zaiz-
kien lan edo jarduerak Nafarroako Ararteko langi-
leek gainbegiratuko dituzte eta langile horiek izan-
go dira lan horien erantzuleak. Bekadunek ezingo
dituzte Nafarroako Ararteko langileen eginkizunak
bete edo beraientzat hartu, ez eta hirugarrenen
aurrean instituzioko kide, ordezkari edo agente
gisa agertu ere.

16. oinarria. Kalte-ordainak jasotzeko eskubi-
dea.

Bekadunek, prestakuntza egiten ari direneko
Nafarroako Arartekorekin duen harreman juridikoa
ezertan aldatu gabe, eskubidea izango dute zerbi-
tzuagatik eta bidaiengatik izango dituzten gas-
tuengatik langileei dagozkien ordain berberak
jasotzeko.

17. oinarria. Bekaren ordainketa itzultzea edo
bertan behera uztea.

17.1. Nafarroako Arartekoak eskubidea izango
du onuradunei eskatzeko jaso duten zenbateko
osoa edo zati bat itzultzeko, edo zenbateko horiek
bertan behera uzteko, kasu hauetan:

a) Beka eskatzeko eta lortzeko baldintzak fal-
tsutu baditu edo beka ez ematea ondorioztatuko
luketen baldintzak ezkutatu baditu.

b) Bekadunak bere gain hartutako betebeha-
rrak eta eginkizunak ez betetzea, jarduerak egiten
ardurarik ez jartzea, errendimendu eta aprobe-
txamendu eskasa izatea eta lanak kalitate gabe-
koak izatea.

c) Prestakuntza-beka emateko kontuan hartu
diren baldintzak aldatzea, aldez aurretik adminis-
trazio baimena lortu gabe. Horretaz gain, aldi
berean jasotzea beka horrekin bateratu ezin den
beste beka edo diru-laguntzaren bat.

d) Instituzioak egindako bekaren inguruko
egiaztatze-jardueretan parte ez hartzea.

17.2. Nafarroako Arartekoak erabakiko du,
ebazpen baten bidez, beka itzuli behar den edo
bertan behera geratuko den. Horretarako, aldez
aurretik espediente bat egingo da, txostenekin,
frogekin eta onuradunaren alegazioekin.

17.3. Ebazpena interesdunari jakinaraziko
zaio, tokia, modua eta diru-sartzea egiteko edo
beka eteteko epea adierazita.

18. oinarria. Prestakuntzaren egiaztagiria.

Prestakuntza-beka bukatzen denean, Nafarro-
ako Arartekoak egiaztagiri publiko bat argitaratuko
du onuradunaren prestakuntzari buruzkoa.

19. oinarria. Aplikatu beharreko legeria.

Oinarri hauen interpretazioen eta aplikazioen
ondorioz ager daitezkeen gorabehera guztiak
Nafarroako Arartekoak ebatziko ditu, oinarrietan
ezarritakoaren eta aplikatu behar den araudiaren
arabera.

20. oinarria. Errekurtsoak.

Errekurtso hauek jar daitezke deialdiko oina-
rrien eta oinarriak betetzeko ekintzen aurka:

a) Aukerako berraztertzeko errekurtsoa jar-
tzeko aukera izango dute Nafarroako Arartekoa-
ren aurrean, ebazpena jakinarazi eta, hurrengo
egunetik hasita, hilabeteko epean, urriaren 1eko
39/2015 Legearen arabera (Administrazio Publiko-
en Administrazio Prozedura Erkideari buruzkoa).

b) Administrazioarekiko auzi-errekurtsoa jar
dezakete Nafarroako Justizia Auzitegi Nagusiko
Administrazioarekiko Auzien Salan, ebazpena
jakinarazi eta bi hilabeteko epean, oinarri hartuta
urtarrilaren 13ko 29/1998 Legea (administrazioa-
rekiko auzien jurisdikzioa arautzen duena).

ZUZENBIDEAN GRADUATUTAKO PERTSONENTZAT NAFARROAKO ARARTEKOAN ARITZEKO
PRESTAKUNTZA BEKA BAT ESKATZEKO ESKAERA ORRIA

jaun/andreak, NAN zenbakia duenak,
--------------- helbidean bizi denak (zehaztu kalea, plaza, posta-kodea eta herria), eta prozedura honi dagoz-
kion jakinarazpenetarako ---------——-- telefonoa eta posta elektronikoa

dituenak,

ESKATZEN DU: Duela gutxi deitutako Nafarroako Arartekoaren erakundean aritzeko Zuzenbidean gra-
duatutako pertsonentzako prestakuntza-beka bat lortzeko prozeduran parte hartzea.

ADIERAZTEN DU: Deialdiko 5. oinarrian ezarritako baldintza guztiak betetzen dituela (adin nagusikoa
izatea, nazionalitatea, Zuzenbideko gradu-titulua, Nafarroan bizitzea, zereginak betetzeko gaitasuna eta
zerga betebeharrak eta Gizarte Segurantzarekiko betebeharrak egunean izatea).

HORRETARAKO, deialdiko 7.3 oinarria betez, hark eskatutako dokumentu hauek aurkezten ditu: a)
eskaera-orria, beteta eta sinatuta, b) curriculum vitae-a eta lortutako merezimenduen zerrenda, c) espedien-
te akademikoaren egiaztagiria, d) aipatutako merezimenduak egiaztatzeko dokumentuak eta e) beharrez-
koa izanez gero, hizkuntzen egiaztapen-tituluak.

JAKINARAZTEN DU: Onartzen dituela deialdiko oinarriak eta prestakuntza-beka honen kudeaketari lotu-
ta bere datu pertsonalak tratatzeko baimena ematen duela.

an, 2018ko ren an.

Eskatzailearen sinadura.

Deialdia bizkortzeko, arren, dokumentuak posta elektroniko bidez info@defensornavarra.com edo Emilio
Arrieta 12, behea, Irufea helbidean aurkezteko eskatzen da.

NAFARROAKO ARARTEKO JAUNA

